
Was merr su babbeld

Honnes?

Hier bin ich. Was hosden?

Isch krieh dess Marmeladeglas nitt uff.

Loss misch emol.

Unn?

Isch kriehs aach nitt uff. Enn Aachebligg.
Was machsden?

Noch emol probiern. Hall dess Glas fest.
Mach isch. Jetzt dreh!

Dreh iss gut. Naa, gieht nitt uff.

Wadd e bissi, isch holl die Deggelzong.
Danke. Isch klobb erst emol uff de Deggel.
Gut geglobbd. Probiern merrs noch emol.
Gieht immer noch nitt.

Numm hier dess Ding.

Ah, de Lochstecher.

Stech e Loch in de Deggel unn donn giehts.
Ja, e Loch im Deggel unn schunn giehder uff.
Nor iss donn de Deggel nimmi ze gebrauche.
Unn doodemett dess gonse Glas?

Ja, dess gonse Glas, schad.

Was issen dess ferr e Marmelad?

Ei risch emol droo.

Hm, Erdbeermarmelad. Vunn wonn issen die?
Vunn Vorsjohr. Gebb merr bitte e Leffelsche.
Hier, e Leffelsche.

Hm, gut. Probier du aach emol.

Werklisch gut. Hosden den selbst gemachd?
Ei Honnes! Du host merr doch geholfe.

Bei was donn?

Beim Abpiggele von dene griene Blatter.
Was macht merr nitt all.

Nor, wonnde nix onnersders ze due host.
Dess Glas iss uff, jetz kenne merr friehstigge.
Warum giehn die Deggel donn su schwer uff?
Isch denk merr, dess kimmt vumm Erhitze.
Vumm Erhitze?

Ja, die heil® Marmelade kimmt ins Glas ...

... unn donn dreh isch de Deggel druff.

Die Luft iwwer de Marmelad werrd aach heil3.
Nodierlisch.

Unn dut longsom kalt werrn.

Unn?

Heild Luft nimmt mieh Platz oi als kalt Luft.
Unn die kalt Luft halt de Deggel fest?

Ja, die duden oosauge.

Unn wenn e Loch im Deggel iss?

Gieht die Saugluft enaus. Jetz gude Abbedidd.
Ja, loss derrs schmegge. Honnes?

Was iss?

Isch habb doo noch e Kummernglas ...

Eiern Honnes



